
	 	 	
	
	
ᐱᔭᒃᓴᖃᖅᑎᑕᐅᓲᑦ ᐆᒻᒪᖅᑯᑎᖃᖅᑎᑦᑎᔨᐅᓪᓗᑎᒃ ᐊᑦᑕᕐᓇᙱᑦᑐᓂᒃ, ᑕᑎᒋᔭᒃᓴᐅᔪᓂᒃ ᐊᒻᒪ ᐊᑭᑐᓗᐊᙱᑦᑐᓂᒃ ᐆᒻᒪᖅᑯᑎᓂᒃ ᓄᓇᕗᒻᒥ, 

ᐱᖅᑯᓯᕆᔭᐅᔪᖅᑎᒍᑦ ᐊᒻᒪ ᐊᑐᖅᑕᐅᖔᕈᓐᓇᖅᑐᒃᑯᑦ ᐆᒻᒪᖅᑯᑎᑐᕈᓯᕐᓂᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ (QEC) 

ᐊᑐᐃᓐᓇᕈᖅᑎᑦᑎᓲᖑᕗᑦ ᐱᕕᒃᓴᕈᓘᔭᕐᓂᒃ ᑕᐃᒃᑯᓄᖓ ᐊᔪᙱᑕᖏᑦᑕ ᐊᔪᕐᓇᕐᓂᖅᓴᓂᒃ ᖃᐅᔨᓇᓱᒃᐸᒃᑐᓄᑦ. ᓴᓈᕆᔪᒥᓇᖅᑰᔨᕕᐅᒃ?  

ᐱᓕᕆᔨᑦᑎᓐᓂ ᐃᓚᐅᔪᓐᓇᖅᐳᑎᑦ. ᐃᓂᒃᓴᐅᔪᓐᓇᖅᑐᑦ ᓂᕈᑐᔫᑕᐅᑦᑎᐊᖅᖢᑎᒃ, ᐱᓕᕆᐊᑦ ᐱᕚᓪᓕᕈᑕᐅᔪᓐᓇᖅᖢᑎᒃ ᖃᓄᕈᓘᔭᖅ ᐋᖅᑭᒃᓯᒪᔪᑦ, 

ᐃᑲᔪᕈᓐᓇᕐᓗᑎᒡᓗ ᐃᓅᑦᑎᐊᕈᑎᓄᑦ ᓄᓇᕗᒥᐅᓕᒫᑦ ᐃᖅᑲᓇᐃᔮᕐᓄᑦ ᐊᐅᓚᔾᔭᒋᐊᕈᑎᑦᑎᐊᕙᐅᓂᐊᖅᐳᖅ – ᒫᓐᓇ ᐊᒻᒪ ᓯᕗᓂᒃᓴᑦᑎᓐᓂ.  

ᐊᖓᔪᖅᑳᖅ 

ᖃᒪᓂ’ᑐᐊᖅ, ᓄᓇᕗᑦ – ᓇᓗᓇᐃᒃᑯᑖᑕ ᓈᓴᐅᑖ QEC-17-008 

ᐃᓱᒪᒃᓴᖅᓯᐅᕈᓐᓇᑦᑎᐊᕐᓗᑎᑦ ᖃᐅᔨᒪᔭᐅᓗᑎᑦ ᐃᓅᖃᓐᓂᕐᓂᒃ, ᑕᑎᒋᔭᒃᓴᐅᓂᕐᓂᒃ, ᐃᓱᒪᑐᓂᕐᓂᒃ, ᐱᓕᕆᔪᓐᓇᑦᑎᐊᕐᓂᕐᓂᒃ ᐊᔪᙱᓐᓂᕐᓄᓪᓗ 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᓯᓚᑖᓂᓗ ᐋᖅᑭᒃᓱᐃᔨᐅᔪᓐᓇᕐᓂᕐᓄᑦ, ᑖᓇ ᐃᖅᑲᓇᐃᔮᒃᓴᖅ ᐱᓇᔪᒍᓐᓇᑦᑎᐊᖅᐸᑦ ᖃᐅᔨᒪᖁᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖃᕐᓂᖏᓐᓂᒃ ᒪᓕᒋᐊᖃᖅᑕᖏᓐᓂᒡᓗ ᐊᑐᐃᓐᓇᖅᑕᖃᕐᓂᖏᓐᓂᒃ ᐃᑲᔫᑎᒃᓴᓂᒡᓗ ᐱᓪᓚᕆᒃᑐᓂᒃ ᐱᓕᕆᐊᒃᓴᓂᒃ 

ᐊᑐᓕᖅᑎᑦᑎᓂᕐᒥᒃ ᑕᒻᒪᖅᓯᒪᔪᖅᓯᐅᕈᓐᓇᑦᑎᐊᕐᓗᑎᓪᓗ.  

ᐅᖃᕐᕕᖃᕐᓗᑎᑦ ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᓯᕗᓕᖅᑎᐅᕙᒡᓗᑎᓪᓗ ᖃᓄᐃᓕᐅᖁᔨᕙᒡᓗᑎᓪᓗ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ, 

ᑲᒪᒋᖃᑦᑕᕐᓂᐊᖅᑕᑎᑦ ᑐᕌᖅᑎᑉᐸᒡᓗᒋᓪᓗ ᑮᓇᐅᔭᓕᕆᔾᔪᑕᐅᔪᓕᒫᑦ ᓇᓗᓇᐃᖅᓯᔾᔪᑎᓕᒫᓪᓗ, ᐃᑲᔪᖅᐸᒡᓗᑎᓪᓗ ᒪᓕᒐᖅᑎᒎᖓᔪᑦ. 

ᐊᖓᔪᖅᑳᖑᑎᓪᓗᑎᑦ, ᐅᓂᒃᑳᕆᔭᐅᓂᐊᖅᑐᓂᒃ ᐃᑲᔪᖅᓱᐃᖃᑦᑕᕐᓂᐊᖅᐳᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᑮᓇᐅᔭᓂᒃ 

ᑭᒡᓕᓯᓂᐊᖅᑎᒻᒪᕆᒃᑯᑦ ᑲᓇᑕᒥ, ᐊᐅᓚᑦᑎᔨᒻᒪᕆᖕᒥ ᐱᓕᕆᖃᑎᖃᖅᐸᒡᓗᑎᑦ ᐃᖅᑲᓇᐃᔭᑎᖏᓐᓂᒡᓗ ᖃᐅᔨᒪᔭᐅᖁᓪᓗᒋᑦ ᕿᓚᒻᒥᐅᔪᒃᑯᑦ 

ᐊᑯᓂᐅᔪᒃᑯᓪᓗ ᖃᓄᐃᓕᐅᕈᑕᐅᔪᒪᔪᑦ ᒪᓕᑦᑎᐊᕋᓗᐊᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᕌᒐᖏᓐᓄᑦ ᐊᒻᒪ ᑎᑭᓐᓇᓱᒃᑕᖏᓐᓄᑦ.  

ᐱᓕᕆᐊᒃᓴᖏᑦ ᑲᒪᒋᔭᒃᓴᖏᓪᓗ ᐃᒪᐃᑦᑑᕗᑦ: 

• ᖃᐅᔨᓴᖅᐸᒡᓗᓂᒋᑦ ᑮᓇᐅᔭᓕᕆᔾᔪᑎᑦ ᑎᑎᕋᖅᓯᒪᔪᑦ ᓴᖅᑭᑦᑎᕙᒡᓗᑎᓪᓗ ᓇᓛᒎᖅᑐᓂᒃ, ᓇᒻᒪᖅᑰᑦᑎᔪᓂᒃ ᑮᓇᐅᔭᑎᒍ1 ᐅᓂᒃᑳᖅᓯᒪᔪᓂᒃ  

  ᐃᑲᔫᑕᐅᓗᑎᒃ ᐃᓱᒪᓕᐅᕆᔾᔪᑎᓄᑦ;  

• ᑮᓇᐅᔭᑦ ᐊᑐᖅᑐᒃᓴᓂᒃ ᐱᕙᒌᔭᖅᐸᒡᓗᑎᑦ ᓇᓚᐅᑦᑖᖅᐸᒡᓗᑎᓪᓗ ᑐᓴᖅᐸᓪᓕᐊᔭᑎᑦ ᐱᕙᒌᔭᖅᑕᐅᔪᓂᒃ ᐱᓕᕆᕝᕕᖕᓂ ᒪᓕᒡᓗᒋᑦ;  

• ᐊᐅᓚᑦᑎᕙᒡᓗᑎᑦ ᑕᖅᑭᕐᒧᑦ ᓇᓗᓇᐃᖅᓯᒪᔪᓂᒃ ᑮᓇᐅᔭᓕᒫᑦ ᐊᐅᓚᓂᖏᓐᓄᑦ ᑎᑎᖅᓯᕕᒃᑯᑦ ᐊᒻᒪ ᑮᓇᐅᔭᑦ ᓇᓕᒧᒌᒃᑲᓗᐊᕐᒪᖔᑕ  

  ᖃᐅᔨᓴᖅᐸᒡᓗᒋᑦ;  

• ᐊᐅᓚᑦᑎᕙᒡᓗᑎᑦ ᐊᑭᓕᒃᓴᓂᒃ ᐅᓂᒃᑲᐅᓯᐅᒋᐊᓕᖕᓂᒃ ᐊᒻᒪ ᐊᑭᓕᒃᓴᓄᑦ ᐱᔨᑦᑎᕈᑎᓄᑦ ᐊᑭᓖᕙᒡᓗᑎᑦ;  

• ᖃᐅᑕᒫᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᐅᓚᑉᐸᒡᓗᒋᑦ; 

• ᐊᑐᓕᖁᔨᕙᒡᓗᑎᑦ ᓄᑖᓂᒃ/ᐋᖅᑭᒋᐊᖅᓯᒪᔪᓂᒃ ᑮᓇᐅᔭᓕᕆᔨᒃᑯᑦ ᐊᑐᐊᒐᖏᓐᓂ;  

• ᑐᓴᐅᒪᑎᑦᑎᕙᒡᓗᑎᑦ ᓯᓚᑖᓃᑦᑐᓂᒃ ᑕᒻᒪᖅᓯᒪᔪᖅᓯᐅᖅᑎᓂᒃ ᖃᐅᔨᒪᔭᐅᖁᓪᓗᒋᑦ ᓈᒻᒪᖅᑰᑦᑎᔪᒃᑯᑦ ᐱᐊᓂᒃᐸᒡᓗᒋᑦ ᕿᓚᒻᒥᐅᔪᕐᒨᖓᔪᑦ ᐊᒻᒪ  

  ᐊᕐᕌᒎᑉ ᓄᕐᖑᐊᓂ ᑕᒻᒪᖅᓯᒪᔪᖅᓯᐅᖅᐸᒡᓗᑎᑦ;  

• ᖃᐅᔨᒪᔭᐅᑎᓪᓗᒋᑦ ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐱᔭᕆᐊᖃᖅᑕᖏᓐᓄᑦ ᒪᓕᒃᑲᓗᐊᕐᒪᖔᑕ;  

• ᑲᒪᒋᕙᒡᓗᒋᑦ ᑮᓇᐅᔭᓕᕆᔾᔪᑎᑦ, ᐊᐅᓚᑉᐸᒡᓗᒋᓪᓗ ᐆᒻᒪᖅᑯᑎᓕᕆᔨᒃᑯᓐᓅᖓᔪᑦ ᐊᐅᓚᑦᑎᔾᔪᑎᑦ, ᖃᐅᔨᓴᖅᐸᒡᓗᒋᑦ ᓇᐅᒃᑯᑦ  

  ᐱᒡᒐᕈᑕᐅᓲᖑᖕᒪᖔᑕ ᐊᑐᓕᖅᑎᑉᐸᒡᓗᒋᓪᓗ ᐋᖅᑭᒋᐊᕈᑎᓄᑦ ᐱᓕᕆᐊᖑᔪᒃᓴᑦ;  

• ᐱᕙᓪᓕᐊᑎᑉᐸᒡᓗᒋᑦ ᐊᑐᓕᖅᑎᑉᐸᒡᓗᒋᓪᓗ ᐃᓕᓐᓂᐊᖅᑕᐅᔪᒃᓴᓄᑦ ᐱᒋᐊᖅᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ, ᐱᓕᕆᐊᖑᖃᑕᐅᓲᑦ   

  ᐆᒻᒪᖅᑯᑎᓕᕆᔨᒃᑯᑦ ᑐᕌᒐᖏᓐᓄᑦ; ᐊᒻᒪ  

• ᐃᖅᑲᓇᐃᔭᖅᑎᑦ ᐱᓂᐊᕐᓂᖏᑦ ᑲᒪᒋᕙᒡᓗᒋᑦ, ᑲᒪᔨᐅᑎᑦᑎᕙᒡᓗᑎᑦ ᐊᒻᒪ ᐃᓕᓐᓂᐊᖅᑎᑦᑎᕙᒡᓗᑎᑦ, ᓇᓗᓇᐃᖅᓯᕙᒡᓗᑎᓪᓗ              

ᐃᖅᑲᓇᐃᔮᖃᖅᐸᓪᓕᐊᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ. 

ᐊᔪᙱᑦᑕᕆᐊᖃᕐᒥᔭᖏᑦ ᐅᑯᐊ: 

• ᐃᓕᑕᕆᔭᐅᔾᔪᑎᑖᖅᓯᒪᓗᑎᑦ ᑮᓇᐅᔭᓕᕆᓂᕐᒥ ᐃᒪᐃᑦᑐᖅᑖᖅᓯᒪᓗᑎᓪᓗ (CPA, CA, CGA, CMA);   

• ᐃᒻᒪᖄ ᐅᑭᐅᓄᑦ 8−ᓄᑦ ᐃᓕᑕᕆᔭᐅᔾᔪᑎᑖᕐᓇᖅᑐᒥᒃ ᐱᓕᕆᖃᑕᐅᓂᑰᓗᑎᑦ, ᐊᒻᒪ ᐅᑭᐅᓄᑦ ᑕᓪᓕᒪᓄᑦ ᑮᓇᐅᔭᓕᕆᔨᒃᑯᓐᓂ   
  ᐊᖓᔪᖅᑳᕆᔭᐅᓂᑰᓗᑎᑦ, ᐱᐅᓗᐊᕋᔭᖅᖢᓂ ᐆᒻᒪᖅᑯᑎᓕᕆᔨᒃᑯᓐᓂᐅᒃᐸᑦ;   
• ᐱᓕᕆᓕᒪᑦᑎᐊᕐᓗᑎᑦ ᑕᒻᒪᖅᓯᒪᔪᖅᓯᐅᑎᑦ ᐱᓕᕆᐊᕆᕙᒃᑕᖏᓐᓂᒃ ᐅᓂᒃᑳᖅᑕᐅᔪᓂᒡᓗ ᐊᐅᓚᑦᑎᔪᓐᓇᑦᑎᐊᕐᓗᑎᑦ, ᑮᓇᐅᔭᓂᒃ ᐊᑐᖅᑐᒃᓴᓂᒃ  

  ᐱᕙᓪᓕᐊᑎᑦᑎᔪᓐᓇᕐᓗᑎᑦ ᖃᐅᔨᓴᕈᓐᓇᕐᓗᑎᓪᓗ, ᐊᑭᓕᕆᐊᓕᖕᓂ ᐊᒻᒪ ᐊᑭᓕᒐᒃᓴᓂᒃ, ᑮᓇᐅᔭᐃᑦ ᐊᐅᓚᓂᖏᓐᓂᒃ ᑎᑎᖅᓯᕕᖕᒧᑦ  

  ᑎᑎᖅᑐᕈᓐᓇᑦᑎᐊᕐᓗᑎ, ᐊᑭᓕᖅᓱᖅᑕᐅᔾᔪᑎᓕᕆᕙᒡᓗᑎᑦ, ᐊᒻᒪ ᑮᓇᐅᔭᓕᐅᕋᓱᐊᖅᐸᒡᓗᑎᑦ;   

• ᖃᐅᔨᒪᑦᑎᐊᕐᓗᑎᑦ ᑮᓇᐅᔭᓕᕆᓂᕐᒥᒃ ᐊᒻᒪ ᑮᓇᐅᔭᓂᒃ ᐅᓂᒃᑲᐅᓯᖃᕈᓐᓇᕐᓂᕐᒥᒃ ᖃᕋᓴᐅᔭᓕᕆᔾᔪᑎᒃᑯᑦ;  

• ᐅᓂᒃᑲᐅᓯᖃᕈᓐᓇᑦᑎᐊᕐᓗᑎᑦ ᑐᑭᓯᓇᖅᓯᑎᑦᑎᔪᓐᓇᑦᑎᐊᕐᓗᑎᓪᓗ ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᓂᒃ ᐱᓕᕆᔨᕈᓘᔮᓗᖕᓄᑦ; ᐊᒻᒪ  

• ᑐᑭᓕᐅᕆᔪᓐᓇᑦᑎᐊᕐᓗᑎᑦ ᐱᔭᕆᑐᔪᓂᒃ ᑮᓇᐅᔭᓕᕆᔾᔪᑎᓂᒃ ᑮᓇᐅᔭᓕᕆᔨᓄᑦ ᐊᒻᒪ ᑮᓇᐅᔭᓕᕆᔨᐅᙱᑦᑐᓄᑦ ᐊᔪᙱᓐᓂᖏᑦ  

  ᐊᔾᔨᒌᙱᑦᑑᑎᓄᑦ.  

• ᖃᐅᔨᒪᓗᑎᑦ ᓄᓇᕗᒻᒥ, ᓄᓇᖓᓐᓂᒃ, ᐅᖃᐅᓯᖓᓐᓂᒃ ᐃᓕᖅᑯᓯᖓᓐᓂᒡᓗ ᐃᑲᔫᑎᖃᑦᑎᐊᕋᔭᖅᑐᖅ.  

• ᐅᖃᓪᓚᒍᓐᓇᕈᕕᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᐊᒻᒪ/ᐅᕝᕙᓘᓐᓃᑦ ᐅᐃᕖᑐᑦ ᐃᑲᔫᑎᖃᑦᑎᐊᕋᔭᕐᒥᔪᖅ.  

• ᐅᓂᒃᑲᐅᓯᖃᕈᓐᓇᑦᑎᐊᕈᕕᑦ ᒪᓕᑦᑎᐊᖅᑐᓂᒃ ᒐᕙᒪᒃᑯᑦ ᑐᑦᑕᕐᕕᖏᓐᓄᑦ ᐃᑲᔫᑎᖃᑦᑎᐊᕋᔭᕐᒥᔪᖅ.  



	 	 	
	
	
 

 

 

 

ᑮᓇᐅᔾᔭᒃᓴᑎᑦᑎᔪᓐᓇᖅᑐᒍᑦ $107,347 ᐊᕐᕌᒍᒧᑦ ᐃᑲᔫᓯᐊᖅᑎᑦᑎᔪᓐᓇᖅᖢᑕᓗ, ᐊᒻᒪ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᓯᐊᖅᑎᑉᐸᒡᓗᒍ $28,477 

ᐊᕐᕌᒍᒧᑦ. ᐅᓇ ᐃᖅᑲᓇᐃᔮᒃᓴᖅ ᐃᓚᓕᐅᔾᔭᐅᓯᒪᙱᑦᑐᖅ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ. ᐃᖅᑲᓇᐃᔭᓕᕋᔭᖅᑐᖅ 

ᐃᒡᓗᖃᖅᑎᑕᐅᔪᓐᓇᕋᔭᖅᑐᖅ.  

 

ᑎᑎᕋᕐᓗᑎᑦ ᐱᓇᔪᒍᓐᓇᖅᐳᑎᑦ ᐄᑉᕈ 21, 2017−ᖑᕋᓱᖕᓂᖓᓂ, ᐅᑯᓄᖓ ᐊᐅᓪᓚᖅᑎᓪᓗᒍ: hr@qec.nu.ca 

ᐅᕝᕙᓘᓐᓃᑦ ᑎᑎᖅᑲᑎᒍᑦ ᑎᑎᕋᕐᕕᒋᓗᒋᑦ ᐅᑯᐊ: Human Resources, Qulliq Energy Corporation, P.O. Box 420, Baker Lake, 

NU X0C 0A0.  

ᓄᓇᕗᒻᒥ ᐃᓄᐃᑦ ᓂᕈᐊᕆᔭᐅᓂᖅᓴᐅᓂᐊᖅᑐᑦ. 

ᖁᔭᓐᓇᒦᖅᐸᕗᑦ ᐱᓇᔪᒃᑐᓕᒫᑦ ᐱᓇᔪᖃᑕᐅᓂᖏᓐᓄᑦ; ᑭᓯᐊᓂ, ᑕᐃᒃᑯᐊᑐᐊᖅ ᓂᕈᐊᕆᔭᐅᔪᑦ ᐃᓱᒪᒋᔭᐅᒃᑲᓐᓂᕈᒪᓗᑎᒃ 

ᖃᐅᔨᒋᐊᕐᕕᐅᔪᑑᓂᐊᖅᑐᑦ.           

  

           qec.nu.ca 


